
ҚАЗАҚСТАН РЕСПУБЛИКАСЫНЫҢ 
ЗАҢЫ


Қазақстан Республикасының кейбір заңнамалық актілеріне астананы және республикалық маңызы бар қалаларды дамыту мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін: 
1. 2023 жылғы 20 маусымдағы Қазақстан Республикасының Жер кодексіне:
1) 66-бап мынадай мазмұндағы 4-тармақпен толықтырылсын:
«4. Осы баптың талаптарына сәйкес жер учаскесіне құқықты қайта ресімдеу орталық уәкілетті орган айқындаған тәртіппен жүзеге асырылады.»;
2) 94-баптың 5-тармағы мынадай редакцияда жазылсын:
«5. Жер учаскесін мәжбүрлеп алып қою шығыстары шегерiлгеннен кейін және орындалуы жер учаскесінің немесе жер пайдалану құқығының кепілімен қамтамасыз етілген міндеттемелер бойынша талаптар мөлшерінде кепіл ұстаушыға төленгеннен, сондай-ақ жер учаскесінің бұрынғы меншiк иесiне немесе жер пайдаланушыға осы жер учаскесін сатып алуға жұмсалған шығыстары төленгеннен кейін түскен сома бюджет кірісіне алынады.
Бір жыл ішінде кемінде үш сауда-саттық (аукцион) өткізілгеннен кейін мұндай жер учаскесін немесе оған жер пайдалану құқығын өткізу мүмкін болмаған кезде:
жер учаскесі соттың шешімі бойынша ауыл шаруашылығы мақсатындағы жерлердің құрамынан арнайы жер қорына алынады;
жер учаскесі сот шешімі бойынша елді мекендер жерлерінің құрамынан қала құрылысы қызметіне тартылмаған елді мекенді аумақтық тұрғыдан дамытуға және жеке қосалқы шаруашылықты дамытуға арналған жерлердің құрамына алынады.
Бұрын елді мекендер жерлерінің құрамынан арнайы жер қорына алынған жер учаскелері қала құрылысы қызметіне тартылмаған елді мекенді аумақтық тұрғыдан дамытуға және жеке қосалқы шаруашылықты дамытуға арналған жерлердің құрамына алынуға жатады.»;
3) 126-баптың 2-тармағы мынадай редакцияда жазылсын:
«2. Рекреациялық мақсаттағы жер құрамына демалыс үйлерi, пансионаттар, кемпингтер, дене шынықтыру және спорт объектiлерi, туристiк базалар, стационарлық және шатырлы туристiк-сауықтыру лагерьлерi, балықшы және аңшы үйлерi, орман парктерi, туристiк соқпақтар, трассалар, балалар және спорт лагерьлерi, осы сияқты басқа да объектiлер орналасқан жер учаскелерi кiруi мүмкiн. Рекреациялық мақсаттағы жерге қала маңындағы жасыл аймақ және Астана қаласының санитариялық-қорғау жасыл аймағының  жерлерi де жатады.».

2. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына:
1) 1-бап мынадай мазмұндағы 16) тармақшамен толықтырылсын:
«16) стационарлық емес объектілер – инженерлік-техникалық қамтамасыз ету желілеріне қосылуының (технологиялық қосылуының) болуына немесе болмауына қарамастан, жермен берік байланыспаған уақытша құрылысжай немесе уақытша конструкция, оның ішінде автоматтандырылған құрылғы немесе көлік құралы;»;
2) 6-бап:
мынадай мазмұндағы 2-15-тармақпен толықтырылсын:
«2-15. Республикалық маңызы бар қала, астана мәслихатының құзыретіне:
1) республикалық маңызы бар қаланың, астананың дизайн-кодын;
2) республикалық маңызы бар қалада, астанада қолжетімді ортаны қамтамасыз ету қағидаларын бекіту жатады.»;
мынадай мазмұндағы 6-1-тармақпен толықтырылсын:
«6-1. Облыстардың, республикалық маңызы бар қалалардың және астананың мәслихаттары жергілікті атқарушы органдардың шешімі бойынша құрылатын және коммуналдық меншік болып табылатын арнаулы алаңдарда немесе тұрақтарда Қазақстан Республикасының әкімшілік құқық бұзушылық туралы заңнамасында көзделген негізде ұсталған (алып қойылған) көлік құралын, кемені, оның ішінде шағын көлемді кемені эвакуациялау (жеткізу), есепке алуды және сақтауды ұйымдастыру қағидаларын бекітеді.»;
3) 27-бапта:
1-тармақ мынадай мазмұндағы 51) тармақшамен толықтырылсын:
«51) республикалық маңызы бар қаланың, астананың тұрғын үй секторында қорғаныс конструкциялары мен реттеуші элементтерді (шлагбаумдар және басқа да қоршаулар) орнату қағидаларын әзірлейді және бекітеді.»;
мынадай мазмұндағы 1-8-тармақпен толықтырылсын:
«1-8. Республикалық маңызы бар қаланың әкімдігі:
1) тиісті республикалық маңызы бар қаланың аумағында стационарлық емес объектілерді орнату және олардың жұмыс істеу қамтамасыз ету қағидаларын әзірлейді және бекітеді;
2) тиісті республикалық маңызы бар қаланың аумағында халықтың экологиялық қауіпсіздігін және бұзылған табиғи экологиялық жүйелерді қалпына келтіруді қамтамасыз етеді;
3) «жасыл экономика» саласындағы жаңа технологияларды ынталандыру шараларын айқындайды.».

3. «Қазақстан Республикасындағы сәулет, қала құрылысы және құрылыс қызметі туралы» 2001 жылғы 16 шілдедегі Қазақстан Республикасының Заңына:
1-бап мынадай мазмұндағы 7-2) тармақшамен толықтырылсын:
«7-2) дизайн код – елді мекендердің стилистикалық тұрғыдан бірыңғай сәулеттік келбетін, жайлы және қауіпсіз қалалық ортаны қалыптастыруға бағытталған, оның ішінде абаттандыру элементтерін, ақпарат беру конструкцияларды (маңдайшалар, қалалық навигация), жарнамалық конструкцияларды, стационарлық емес объектілерді (маусымдық кафелер, киоскілер), көгалдандыруды, жарықтандыруды, қасбеттерді, қоршауларды орналастыруға қатысты талаптар;».

4. «Жарнама туралы» 2003 жылғы 19 желтоқсандағы Қазақстан Республикасының Заңына:
1) 6-бап мынадай мазмұндағы 5-2-тармақпен толықтырылсын:
«5-2. Аудио жарнаманы (дыбыстық жарнаманы) елді мекендердегі 
үй-жайлардың шегінен тыс ашық кеңістікте, жалпыға ортақ пайдаланылатын автомобиль жолдарының бөлінген белдеуінде таратуға тыйым салынады.»;
2) 11-бапта:
1-2-тармақ мынадай мазмұндағы екінші бөлікпен толықтырылсын:
«Сыртқы (көрнекі) жарнаманы тротуарларда, велосипед жолдарында, автомобиль жолдары мен көшелерде орналастыруға тыйым салынады.»;
7-тармақтың үшінші және төртінші бөліктері мынадай редакцияда жазылсын:
«Сыртқы (көрнекі) жарнама объектісі осы Заңның талаптарына сәйкес келмеген, сондай-ақ егер ғимараттардың (құрылысжайлардың) сыртқы жағына орналастырылған сыртқы (көрнекi) жарнама объектілерінің меншік иелері немесе сыртқы (көрнекi) жарнама объектілеріне өзге заттай құқықтары бар тұлғалар сыртқы (көрнекi) жарнама объектілерін бөлшектеу жөніндегі міндетін белгіленген мерзімде орындамаған жағдайда, жергілікті атқарушы орган Қазақстан Республикасының Кәсіпкерлік кодексіне сәйкес сыртқы (көрнекi) жарнама объектісінің меншiк иесіне, ал меншік иесі белгісіз болған жағдайда – ғимараттардың (құрылысжайлардың) меншік иелеріне немесе ғимараттарға (құрылысжайларға) өзге заттай құқықтары бар тұлғаларға сыртқы (көрнекі) жарнама объектілерін бөлшектеу туралы орындалуы міндетті нұсқама береді.
Сыртқы (көрнекі) жарнама объектісінің меншік иесі, сыртқы жағына сыртқы (көрнекi) жарнама объектісі орналастырылған ғимараттардың (құрылысжайлардың) меншік иелері, тұрғын үйдегі (тұрғын ғимараттағы) тұрғын және тұрғын емес үй-жайлардың меншік иелері немесе кондоминиум объектісін басқару органы, ғимараттарға (құрылысжайларға) өзге заттай құқықтары бар тұлғалар нұсқама берілген күннен бастап күнтізбелік отыз күн ішінде сыртқы (көрнекi) жарнама объектісін бөлшектеуге міндетті. Ғимараттардың (құрылысжайлардың) сыртқы жағына орналастырылған сыртқы (көрнекi) жарнама объектілерінің меншік иелері немесе сыртқы (көрнекi) жарнама объектілеріне өзге заттай құқықтары бар тұлғалар ғимараттар (құрылысжайлар) меншік иелерінің, тұрғын үйдегі (тұрғын ғимараттағы) тұрғын және тұрғын емес үй-жайлар меншік иелерінің немесе кондоминиум объектісін басқару органының, ғимараттарға (құрылысжайларға) өзге заттай құқықтары бар тұлғалардың талап етуі бойынша сыртқы (көрнекi) жарнама объектілерін бөлшектеуге байланысты шеккен шығындарды өтеуге міндетті.»;
3) 12-бап мынадай мазмұндағы үшінші және төртінші бөліктермен толықтырылсын:
«Жарнаманы жеке тұрған тіркемелер мен жартылай тіркемелерде (автомобильге тіркелмеген күйдегі), сондай-ақ көлік құралдарының макеттерінде көлік құралдарында жарнама орналастыру болып табылмайды. Мұндай жарнаманы орналастыру осы Заңның 11-бабына сәйкес жүзеге асырылады.
Осы Заңның мақсаттары үшін кішірейтілген, ұлғайтылған не заттай шамадағы көлік құралдарының модельдері көлік құралдарының макеттері болып танылады.»;
4) 17-2-баптың 4-тармағы мынадай редакцияда жазылсын:
«4. Осы Заңда және Қазақстан Республикасының заңдарында көзделген жағдайларды қоспағанда, жергілікті өкілді және атқарушы органдарға сыртқы (көрнекi) жарнаманы реттеу мәселелері бойынша нормативтік құқықтық актілер қабылдауға тыйым салынады.».

5. «Қазақстан Республикасы астанасының мәртебесі туралы»
2007 жылғы 21 шілдедегі Қазақстан Республикасының Заңына:
1) 8-баптың 3) тармақшасы мынадай редакцияда жазылсын:
«3) мыналарды:
астананы дамытудың экономикалық және әлеуметтік бағдарламаларының жоспарларын, астананың бюджетін және оның орындалуы туралы есептерді;
астана аумағындағы көші-қон процестерін реттеу қағидаларын;
мұқтаж азаматтардың жекелеген санаттарына әлеуметтік көмек көрсетудің мөлшері мен тәртібін;
астананың бас жоспарын іске асыру үшін әзірленетін астана аумағының қала құрылысын игеру схемаларын;
астана аумағының қала құрылысы регламентін; 
Астана қаласының санитариялық-қорғау жасыл аймағын басқару және оның аумағындағы қызметтің шектеулі режимі қағидаларын; 
астана аумағында тұрғылықты жері және уақытша болатын (тұратын) жері бойынша тіркеу нормативтерін бекітеді;»;
2) 9-бапта:
19-1) және 19-3) тармақшалар мынадай редакцияда жазылсын:
«19-1) астанаға бірыңғай сәулеттік келбет беруге және оның дизайн-кодын сақтауға бағытталған, жөндеуге жататын көппәтерлі тұрғын үйлердің тізбесін айқындайды;»;
«19-3) астанаға бірыңғай сәулеттік келбет беруге және дизайн-кодты сақтауға бағытталған, астананың көппәтерлі тұрғын үйлерін жөндеуді ұйымдастыру және жүргізу қағидаларын бекітеді;»;
мынадай мазмұндағы 19-14) тармақшамен толықтырылсын:
«19-14) астанада арнайы трассаларды және орналасқан автомобиль жолдарының, көшелердің және көше-жол желісінің оларға іргелес жекелеген учаскелерін тазалау және санитариялық тазарту бойынша жарғылық капиталына мемлекет жүз пайыз қатысатын заңды тұлғаны айқындайды;»;
мынадай мазмұндағы 43) тармақшамен толықтырылсын:
«43) Астана қаласының санитариялық-қорғау жасыл аймағын күтіп ұстау және дамыту үшін жарғылық капиталына мемлекет жүз пайыз қатысатын заңды тұлғаны айқындайды.»;
3) 12-бапта:
1-тармақ мынадай редакцияда жазылсын:
«1. Астананың аумағында сәулет, қала құрылысы және құрылыс қызметі астананың бас жоспарына, қала құрылысы және сәулет-құрылыс құжаттамасына, мемлекеттік нормативтерге (мемлекеттік нормативтік құжаттар), астананың бірыңғай сәулеттік келбетіне, дизайн-кодына қойылатын талаптарға сәйкес және Қазақстан Республикасындағы сәулет, қала құрылысы және құрылыс қызметі туралы Қазақстан Республикасының заңнамасына сәйкес жүзеге асырылуға тиіс.»;
4 және 5-тармақтар мынадай редакцияда жазылсын:
«4. Астанаға бірыңғай сәулеттік келбет беру және оның дизайн-кодын сақтау мақсатында астананың жергілікті атқарушы органы көппәтерлі тұрғын үйлерге техникалық зерттеп-қарауды жүргізеді.
Техникалық зерттеп-қарау актілерінің негізінде астананың жергілікті атқарушы органы астанаға бірыңғай сәулеттік келбет беруге және 
оның дизайн-кодын сақтауға бағытталған, жөндеуге жататын үйлердің тізбесін айқындайды.
Астананың жергілікті атқарушы органы үйлердің тізбесін айқындағаннан кейін үй-жайлардың (пәтерлердің) меншік иелерінің жиналысы:
уәкілетті ұйымды тарта отырып, астанаға бірыңғай сәулеттік келбет беруге және дизайн-кодын сақтауды қамтамасыз етуге бағытталған жөндеу жүргізу туралы;
мердігер ұйымды таңдау туралы;
астанаға бірыңғай сәулеттік келбет беруге және дизайн-кодын сақтауына бағытталған, көппәтерлі тұрғын үйлерді жөндеуге байланысты шығыстарды толық өтеу үшін кондоминиум объектілерін басқару органы арқылы өтініш беру туралы шешім қабылдайды.
Үй-жайлардың (пәтерлердің) меншік иелері жиналысының шешімі негізінде кондоминиум объектісін басқару органы уәкілетті ұйыммен жөндеуді жүргізуді ұйымдастыруға арналған шарт жасасады.
Кондоминиум объектісін басқару органымен жасасқан шарт және 
үй-жайлардың (пәтерлердің) меншік иелері жиналысының шешімі негізінде уәкілетті ұйым мердігер ұйыммен шарт жасасады.
Жұмыстар аяқталғаннан кейін уәкілетті ұйым кондоминиум объектісін басқару органымен бірлесіп мердігер ұйымнан жұмыстардың нәтижелерін қабылдайды.
Кондоминиум объектісін басқару органы үй-жайлардың (пәтерлердің) меншік иелері жиналысы шешімінің негізінде астанаға бірыңғай сәулеттік келбет беруге және дизайн-кодын сақтауды қамтамасыз етуге бағытталған, көппәтерлі тұрғын үйлерді жөндеуге байланысты шығыстарды үй-жайлардың (пәтерлердің) меншік иелеріне толық өтеу туралы өтінішпен жергілікті атқарушы органға жүгінеді.
Уәкілетті ұйым мердігер ұйымға орындалған жұмыстарының көлемі үшін ақы төлеуді астананың жергілікті атқарушы органынан алған және көппәтерлі тұрғын үйлерді жөндеуге байланысты шығыстарды үй-жайлардың (пәтерлердің) меншік иелеріне толық өтеуге арналған қаражат есебінен жүзеге асырады.
5. Астанаға бірыңғай сәулеттік келбет беру және дизайн-кодын сақтау үшін уәкілетті ұйымға:
1) астанаға бірыңғай сәулеттік келбет беруге және дизайн-кодты сақтауды қамтамасыз етуге бағытталған, көппәтерлі тұрғын үйлерді жөндеуді ұйымдастыру;
2) мыналармен:
кондоминиум объектісін басқару органымен;
мердігер ұйыммен шарттар жасасу;
3) орындалған жұмыстарға ақы төлеу;
4) кондоминиум объектісінің ортақ мүлкіне қатысты мердігер ұйымдардың орындайтын жұмыстарына мониторинг және бақылау жасау өкілеттіктері берілген.»;
4) мынадай мазмұндағы 12-1 және 12-2-баптармен толықтырылсын:
«12-1-бап. Астананың бірыңғай сәулеттік келбеті мен дизайн-коды
1. Астананың бірыңғай сәулеттік келбеті мен дизайн-кодына қойылатын талаптар дизайн-код объектілеріне қолданылады, оларға соның ішінде, астананың ғимараттары мен құрылысжайлары, инженерлік және көлік коммуникациялары, стационарлық емес объектілері, инфрақұрылым объектілері, қаланың тұрғын, қоғамдық, өнеркәсіптік, рекреациялық және басқа да функционалдық аймақтарындағы олардың кешендері, құрылысы аяқталмаған объектілер, көше-жол желісі, сондай-ақ сыртқы безендіру, жарықтандыру және иллюминация объектілері, жарнама объектілері, маңдайшалар мен нұсқағыштар жатады.
2. Қала аумағын дамыту мен құрылысын салуды ұйымдастыру, қала құрылысын жоспарлау астананың бірыңғай сәулеттік келбеті мен 
дизайн-кодына қойылатын талаптарды ескере отырып жүзеге асырылады.
3. Дизайн-код объектілерін салу, кеңейту, жаңғырту, техникалық қайта жарақтандыру, реконструкциялау, реставрациялау, жөндеу, консервациялау және кейіннен кәдеге жарату, уақытша немесе тұрақты орналастыру, сондай-ақ осы жұмыс түрлерін ұйымдастыру, аумақты инженерлік тұрғыдан дайындау, абаттандыру, көгалдандыру және сыртқы безендіру астананың бірыңғай сәулеттік келбеті мен дизайн-кодына қойылатын талаптарға сәйкес 
дизайн-кодты әкімшілендіру қағидаларында көзделген тәртіппен жүзеге асырылады.
4. Астананың бірыңғай сәулеттік келбеті мен дизайн-кодына қойылатын талаптардың сақталуын бағалауды астананың дизайн-кодын қалыптастыру және әкімшілендіру үшін жауапты ұйым жүзеге асырады.
5. Қалалық инфрақұрылымды ұйымдастыру кезінде жол жүрісіне қатысушыларды, мүгедектігі бар адамдарды, кәмелетке толмағандар мен зейнеткерлерді қоса алғанда, азаматтардың барлық санаттарының оған жайлы қол жеткізуін қамтамасыз ететін қаланың жол-көлік және әлеуметтік инфрақұрылымының тиісті жай-күйінде көрінетін қолжетімді орта қамтамасыз етілуге тиіс.
12-2-бап. Астана қаласының санитариялық-қорғау жасыл аймағында орналасқан табиғи объектілерді ерекше қорғау режимінің ерекшеліктері
1. Астана қаласының санитариялық-қорғау жасыл аймағы деп Астана қаласының аумағы шегіндегі қорғаныс, мәдени-сауықтыру, рекреациялық және туристік функцияларды орындайтын аймақ түсініледі.
2. Астана қаласының санитариялық-қорғау жасыл аймағының шекарасын өзгерту туралы шешімді астананың жергілікті атқарушы органының ұсынуы бойынша Қазақстан Республикасының Үкіметі қабылдайды.
3. Астана қаласының санитариялық-қорғау жасыл аймақ айналасындағы және оның шекарасындағы жерлерінде қолайсыз сыртқы әсерлерден ерекше қорғауды және қорғауды қамтамасыз ету үшін осы аумақтардың экологиялық жүйелерінің жай-күйіне және қалпына келтірілуіне теріс әсер ететін кез келген қызметке, соның ішінде  мал жаюға, үй жануарларын айдауға, қоқысты жинақтауға, топырақ қабатын бұзуға, аң аулауға, жануарларды аулау мен жоюға, қоршаған орта мен олардың тіршілік ету ортасын бұзу, қорғалатын ландшафттардың табиғи келбетінің өзгеруіне немесе экологиялық жүйелер тұрақтылығының бұзылуына әкелуі мүмкін өзге де қызметке тыйым салынады.
4. Астана қаласының санитариялық-қорғау жасыл аймағының табиғи ресурстарын пайдалану және қорғау Астана қаласы мәслихатының шешімімен бекітілген Астана қаласының санитариялық-қорғау жасыл аймағын басқару және оның аумағындағы қызметтің шектеулі режимі қағидаларына сәйкес жүзеге асырылады.».

6. «Халықтың көші-қоны туралы» 2011 жылғы 22 шілдедегі Қазақстан Республикасының Заңына:
9-баптың 15) тармақшасы мынадай редакцияда жазылсын:
«15) Қазақстан Республикасының азаматтарын тұрғылықты жері бойынша тіркеуді және тіркеуден шығаруды, оның ішінде Қазақстан Республикасының астана мәртебесі туралы заңнамасына сәйкес астананың жергілікті өкілді органы бекітетін, астана аумағында тұрғылықты жері және уақытша болатын (тұратын) жері бойынша тіркеу нормативтерін ескере отырып, тұрғылықты жері бойынша тіркеуді, сондай-ақ уақытша болатын (тұратын) орнына келетін Қазақстан Республикасының азаматтарын есепке қоюды жүзеге асырады;»;
51-баптың 2-тармағының 1) тармақшасы мынадай мазмұндағы екінші және үшінші бөліктермен толықтырылсын:
«Астана аумағында тұрғылықты жері және уақытша болатын (тұратын) жері бойынша тіркеу Қазақстан Республикасының астана мәртебесі туралы заңнамасына сәйкес астананың жергілікті өкілді органы бекітетін астана аумағында тұрғылықты жері және уақытша болатын (тұратын) жері бойынша тіркеу нормативтері ескеріле отырып жүзеге асырылады. 
Осы тұрғынжайда тіркеуде тұрған төменде аталған санатқа жатпайтын адамдар болмаған жағдайда, тұрғынжайдың меншік иесі жұбайының, жекжаттарының, жақын туыстарының және олардың жұбайлары мен балаларының, сондай-ақ оның қамқорлығындағы немесе қамқоршылығындағы адамдардың тіркелген жағдайларын қоспағанда, белгіленген нормативтерден тыс астана аумағында тіркеуге жол берілмейді;».

7. «Тұрғын үй құрылысына үлестік қатысу туралы» 2016 жылғы 
7 сәуірдегі Қазақстан Республикасының Заңына:
1) 3-баптың 1-тармағы мынадай редакцияда жазылсын:
«1. Осы Заң бір тарап көппәтерлі тұрғын үйдің құрылысын қамтамасыз етуді және (немесе) құрылыс аяқталған соң екінші тарапқа көппәтерлі тұрғын үйдегі пәтерлерді немесе тұрғын емес үй-жайларды беруге, ал екінші тарап төлем жүргізуге және көппәтерлі тұрғын үйдегі пәтерлерді немесе тұрғын емес үй-жайларды қабылдауға міндеттенетін қатынастарға қолданылады.»;
2) 23-бап мынадай редакцияда жазылсын:
«23-бап. Тұрғын үй құрылысына үлестік қатысуды ұйымдастыруға байланысты жарнаманың ерекшеліктері
Қазақстан Республикасының заңнамасында белгіленген тәртіппен пайдалануға берілмеген, салынып жатқан көппәтерлі тұрғын үйдегі пәтерлерді және (немесе) тұрғын емес үй-жайларды немесе олардың үлестерін сату туралы жарнаманы таратуға және (немесе) орналастыруға тек қана үлескерлердің ақшасын тартуға рұқсаттың нөмірі мен берілген күнін немесе кепілдік беру туралы жасалған шарттың нөмірі мен күнін көрсете отырып жол беріледі. Жарнамада құрылыс салушы және уәкілетті компания туралы ақпарат қамтылуға тиіс.
Жарнама мәтіні «Қазақстан Республикасындағы тіл туралы» Қазақстан Республикасы Заңының талаптарына сәйкес келуге тиіс. Жарнама мазмұнының аудармасы оның негізгі мағынасын бұрмаламауға тиіс.».

2-бап.
[bookmark: _GoBack]Осы   Заң   алғашқы   ресми   жарияланған   күнінен   кейін   күнтізбелік
он күн өткен соң қолданысқа енгізіледі.


Қазақстан Республикасының
                Президенті



